
EQIKKAANEQ – Danskit isumaqatigiissummik C191 atortussanngortitsinerannut Kalaallit 
Nunaata peqataanera 
Isumaqatigiissut ILO Declaration on Fundamental Principles and Rights at Work-imi allannguutit 
kingulliit naapertorlugit tunngaviusumik sulisartutut pisinnaatitaaffiit pillugit isumaqatigiissutini 
allattorsimaffinnilu arfineq marluusuni oqaasertaliussanik innersuussutinillu nutarterivoq. 
Allassimasup allanngortinnera sulinermi avaatangiisit isumannaatsuullutillu peqqinnartuunissaannik 
imaqarpoq, tamannalu aaqqissuussaanikkut kiffaanngissuseqarneq, arlaliulluni 
isumaqatiginninniarsinnaaneq, meeqqanut- aamma pinngitsaaliilluni sulisitsinermut 
inerteqquteqarneq kiisalu assigiinngisitsinermut inerteqquteqarneq naligalugit tunngaviusumik 
sulisartutut pisinnaatitaaffiini siunissami allaqqalissallutik. 
 
C191 atuutilersinneratigut isumaqatigiissutini allattorsimaffinnilu oqaasertaliunneqarsimasut 
innersuussutigineqartullu nunarterneqarnissaannut Kalaallit Nunaat taamaallaat 
isumaqatigiissummut C182-mut ilaavoq. 
 
Taassuma saniatigut maanna ilaatigut isumaqatigiissummut C187-mut aamma allattorsimaffimmut 
P029-mut Kalaallit Nunaat ilanngutissanersoq nalilersorneqarpoq, taakkuuppullu aamma C191 
atuutilersinneqarneratigut isumaqatigiissutini allattorsimaffinnilu allanngortinneqartussaasut. 
Isumaqatigiissut C187 aamma allattorsimaffik P029 saqqummiussami piaartumik 
Naalakkersuisunut saqqummiunneqartussami kingusinnerusukkullu Inatsisartut 
aalajangiiffigisassaattut siunnersuutinngortinneqartussami ilaapput. 
 
Pisussaaffiit 
Maannamut Kalaallit Nunaata C182-mut imaluunniit C187-mut aamma P029-mut peqataanerani 
pisussaaffiit pioreersut allanngortinneqarnissaannik nutaanilluunniit pisussaafiliinissamik 
Isumaqatigiissut peqqussuteqanngilaq. 

Danskit C191-mik atuutilersitsinerannut Kalaallit Nunaata peqataalernissaa maannamut Kalaallit 
Nunaanni inatsisinut atuuttunut naapertorlugit Suliffeqarnermut suliassaqarfimmi allannguinissamik 
naatsorsuuteqartoqanngilaq. 
 
 


